Приложение 16

Конспект урока по коми литературе в 9 классе.
Уроклӧн тема: В.А.Савин – тӧдса и тӧдтӧм.
Уроклӧн могъяс:

I) тӧдмӧдны велӧдчысьясӧс В.Савин олан туйлӧн медся сьӧкыд да шуштӧм лист бокӧн – репрессияяс улӧ веськалӧм да йӧз муын кувсьӧм;

II) тӧдмӧдны тӧдтӧм, весиг уникальнӧй фотографияясӧн, кодъяс вылын В.Савинлӧн олӧмысь тӧдчана пасъяс, рӧдвужыс да мукӧдтор;

III) гӧгӧрвоӧдны урок-презентация дырйи компьютерлысь ыджыд коланлунсӧ.

Урок оформитӧм:                               Дӧска вылӧ:

1888 – ӧд во, ноябр 22 – ӧд лун – чужис Вичкодор грездын (Нёбдiн сикт)

1918-37 вв. – Сыктывкарын олӧм да удж

1937 – ӧд во – арест улӧ весьлӧм

1937-43 вв. – тюрьма, суд, лагерь

1943 – ӧд во – кувсьӧм

Муса ёртъясӧй,

Кор ме кула,

Дзебӧй гажаинӧ!

Гажа нӧрысӧ,

Сус пу улӧ,

Муса Эжва дiнӧ!

В.Савин. «Водзӧ кежлӧ»

Компьютер, слайдъяс

Коми литератураысь учебникъяс

В.Савинлӧн «Югыд кодзув» небӧг

«Арт» журнал, 4-ӧд №, 2008 во

Жеребцов И.Л., Таскаев М.В., Кузнецова Т.Л. «Их объединило краеведение» небӧг

В.А.Попов. «Кывбуръяс» сборник.

Уроклӧн  мунӧм:

I) Оргмомент.
II) Шӧр юкӧн. Учитель гӧгӧрвоӧдӧ тема нимсӧ, дӧска вылӧ индӧмӧн торйӧдӧ датаяссӧ.

1. Чужӧм-рӧдитчӧм (Трӧш грезд, чужан керка, мам петкӧдлысь слайдъяс).

2. Сыктывкарын олӧм да удж (20-ӧд да 30-ӧд воясся Сыктывкар слайд).
1-а велӧдчысь лыддьӧ наизусьт «Гӧрд звӧн» кывбур («Зырянская жизнь» газетлысь лист бок петкӧдлысь слайд)

-Кор вӧлi гижӧма кывбурсӧ да печатайтӧма?

-Мыйла ми ӧнi тайӧ кывбурсӧ вылысь казьтыштiм?

Учительлӧн кывъяс В.Савинлӧн сыктывкарын олӧм да удж йылысь. Сэсся

2-ӧд велӧдчысь лыддьӧ В.Савин йылысь казьтылана кывъяс (Г.Беляев. «Кадыс индiс-бӧрйис сiйӧс» статья).

3-ӧд велӧдчысь лыддьӧ В.Савинлысь коми национальнӧй литература, театр, музыка йылысь ас водзас сувтӧдӧм могъяс йылысь (Коми литература 8-ӧд класс, 44-ӧд л.б.).

Велӧдысь лыддьӧ «Сьӧлӧм сьылӧм» кывбурысь юкӧн.

-Мый йылысь, В.Савин ногӧн кӧ, да кыдзи колӧ гижны выль, Сӧвет кадӧ олысь поэтлы, быд гижысьлы?

-Медшӧр темаыс мый вӧлi?
4-ӧд велӧдчысь висьталӧ В.Савинлӧн поэзиян шӧр тема йылысь, вайӧдӧ примеръяс.

Учительлӧн кывъяс В.Савинлӧн мӧдпӧлӧсджык дум-кӧсйӧмъяс йылысь.

5-ӧд велӧдчысь лыддьӧ наизусьт Сюзь Матвейлысь медбӧръя монологсӧ (В.Савин. «Райын» теш, 3-ӧд действие).

-Кутшӧм кывкӧртӧд позяс вӧчны?

Учитель висьталӧ В.Савинӧс быд ногыс дзескӧдӧм-видӧм, дзоньвидзалун бырӧм йылысь.

6-ӧд велӧдчысь висьталӧ арест, тюрьма, суд, лагер йылысь.

7-ӧд велӧдчысь лыддьӧ В.Савинлысь гӧтырыслы медбӧръя письмӧ (Лидия Ивановналӧн фотослайд).

6-ӧд велӧдчысь висьталӧ, кор да кӧнi кувсьӧ Нёбдiнса Виттор.

Учитель корӧ гораа лыддьыны эпиграфсӧ, юалӧ, тадзи-ӧ лои.

Сэсся висьталӧ, мый лои вӧчӧма бӧръя кадӧ В.Савинлысь паметь водзӧ ёнмӧдӧм ыйлйсь (Итаткадiнсӧ вӧвлӧм зона местаын казьтылан пас слайд, Эжва ю берегын сулалысь памятнӧй из, гӧгӧрыс сус пуяс слайд.

-А ӧнi видзӧдлӧй тайӧ неыджыд рӧдвуж пу вылас: (слайд)

В.Савин

                        (фото)          правнук

                  Виталий          внук

Станислав           пиян          Авенир                                .

(фото)                                 (фото)                                 .

В.Савин

(Нёбдiнса Виттор)

(фото)

Учитель велӧдчысьяскӧд ӧтув вӧчӧ кывкӧртӧд, мый В.Савин кольӧ ловъяӧн и аслас творчество, и аслас рӧдвужын.

Учитель лыддьӧ В.Поповлӧн «Сьылiсны бабаяс, сьылiсны» поэмаысь бӧрья юкӧнсӧ (В.Савинлӧн медбӧрья фотография слайд).

Урок помалӧм. Аттьӧалӧм.
